
Na osnovu člana 16. Zakona o upravi („Službeni glasnik Bosne i Hercegovine“, br. 32/02, 102/09 

i 72/17), člana 49. alineja 8) i 9) Okvirnog zakona o visokom obrazovanju u Bosni i Hercegovini 

(„Službeni glasnik Bosne i Hercegovine“, br. 59/07 i 59/09), Pravilnika o vođenju Državnog 

registra akreditiranih visokoškolskih ustanova (“Službeni glasnik Bosne i Hercegovine”, broj 

87/24), te člana 6. i člana 12. Statuta Agencije za razvoj visokog obrazovanja i osiguranje kvaliteta 

Bosne i Hercegovine („Službeni glasnik Bosne i Hercegovine“, broj 86/09), direktor Agencije za 

razvoj visokog obrazovanja i osiguranje kvaliteta Bosne i Hercegovine, uz saglasnost Upravnog 

odbora Agencije za razvoj visokog obrazovanja i osiguranje kvaliteta Bosne i Hercegovine sa 2. 

sjednice, održane 02.04.2025. godine, donosi 

 

P R E P O R U K E 

ZA PRIMJENU PRAVILNIKA O VOĐENJU DRŽAVNOG REGISTRA 

AKREDITIRANIH VISOKOŠKOLSKIH USTANOVA U BOSNI I HERCEGOVINI 

(“SLUŽBENI GLASNIK BOSNE I HERCEGOVINE”, BROJ 87/24) 

 

Ove preporuke se daju nadležnim obrazovnim vlastima u Bosni i Hercegovini u cilju postizanja 

efikasnijeg postupka dostavljanja podataka neophodnih za upis akreditiranih visokoškolsk ih 

ustanova i studijskih programa u Državni registar akreditiranih visokoškolskih ustanova (u daljem 

tekstu: Državni registar). Pravilnik o vođenju Državnog registra akreditiranih visokoškolsk ih 

ustanova u Bosni i Hercegovini (u daljem tekstu: Pravilnik) predviđa da nadležne obrazovne vlasti 

u Bosni i Hercegovini u skladu sa članom 7. stav (1) Pravilnika dostavljaju Agenciji za razvoj 

visokog obrazovanja i osiguranje kvaliteta Bosne i Hercegovine (u daljem tekstu: Agencija BiH)  

popunjen Obrazac broj 1 - Zahtjev za upis u Državni registar, i u prilogu obavezne akte, te po 

potrebi i dodatne akte. Obrazac broj 1 je sastavni dio Pravilnika. Pored toga Agencija BiH u skladu 

sa članom 49. alineja 8) i 9) Okvirnog zakona o visokom obrazovanju u Bosni i Hercegovini vodi 

Državni registar i obezbjeđuje stalnu dostupnost informacija u Listi akreditiranih visokoškolsk ih 

ustanova u Bosni i Hercegovini, na svojoj web stranici, te u skladu sa članom 8. Pravilnika vrši 

ažuriranje podataka u Državnom registru i Listi.   

Imajući u vidu gore navedeno i dosadašnja iskustava u provođenju Pravilnika Agencija BiH 

nadležnim obrazovnim vlastima u Bosni i Hercegovini daje slijedeće preporuke, i to: 

1. Precizno popunjavanje Zahtjeva  

Pri popunjavanju Zahtjeva za upis u Državni registar od strane nadležnih obrazovnih vlasti 

potrebno je: 

1.1. unijeti podatke o nazivima visokoškolskih ustanova i studijskih programa iz relevantnih 

dokumenata (izvoda iz Sudskog registra, dozvola za izvođenje rada ili drugi akt iste 
sadržine); 

  

1.2. osigurati podudarnost upisanih podataka sa podacima iz akata koji se dostavljaju uz  
Zahtjev; 



  
1.3. popuniti sva relevantna polja za naznačeni predmet upisa u Državni registar; 

  
1.4. u slučaju da su studijski  programi označeni kao predmet upisa u Državni registar kopirati 

i dodavati tabelu 2 za svaki akreditirani studijski program;  
  
1.5. uz naziv studijskog programa, u tabeli 2 navesti vrstu studijskog programa: akademski ili 

strukovni;  
  

1.6 zahtjev potpisati, upisati datum i ovjeriti pečatom nadležne obrazovne vlasti. 
 

2. Dostava obaveznih akata uz Zahtjev 

Nadležne obrazovne vlasti uz Zahtjev treba da dostave: 

2.1. konačna odnosno pravosnažna rješenja o akreditaciji, koja u svojoj izreci treba da sadrže 

datum početka i datum isteka važenja akreditacije; 

2.2. akte o osnivanju visokoškolskih ustanova, i to: 
a) dozvolu za rad/licencu, ili  

b) rješenje o ispunjavanju uslova za početak rada i izvođenje djelatnosti visokog   
    obrazovanja, ili  
c) akt nadležne obrazovne vlasti kojim se utvrđuje datum osnivanja/početak rada      

    visokoškolske ustanove. 

2.3. dodatne akte samo ukoliko oni sadrže podatke koji su članom 5. Pravilnika propisani za 

unos u Knjigu 1 i Knjigu 2 Državnog registra. 

  
3. Dostava neophodnih akata kod promjene podataka upisanih u Državni registar 

U slučaju promjene podataka prethodno unesenih u Državni registar, u skladu sa članom 8. stav 

(1) Pravilnika nadležne obrazovne vlasti treba da dostave: 

a) obavještenje nadležne obrazovne vlasti, i  

b) odluku nadležnog tijela o promjeni podataka.  

 

4. Kontinuirani status akreditiranih visokoškolskih ustanova  

Za visokoškolske ustanove, upisane u Državni registar i vidljive u Listi, kod kojih postoje prekidi 

u statusu akreditirane visokoškolske ustanove, preporučuje se da nadležne obrazovne vlasti 

regulišu ovo pitanje za visokoškolske ustanove na području svoje nadležnosti, i u skladu sa članom 

8. stav (1) Pravilnika o istom obavijeste Agenciju BiH radi daljeg postupanja.                                                                                                    

 

Broj: 05-02-2-579-3/24                                                                     Direktor                                            

Datum: 25.03.2025. god.                                                        Prof.dr. Enes Hašić, sr.  

          

 


